
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

3. Cabu siar tikih ralrin ding mi 
 Hi diksonari sungah hin articles- “a, an, le the” pawl hi na 

hmu tuk lo ding. A ṭultuk mi lawngah hman an si. 
 Verb hmandan thuthawi pehparaw in hi diksonari sungah 

verb hmaiah “ to” ka ret lo, theihcia vekin ka tân. Nan, 
adjective lole noun kha verb vekin kan hman tik ah lawngte 
ṭawngfang hmaiah verb “ to be” ka hmang ti kha thei cia 
sela. 

4. Chin Cafang Tum le Te pawl 
Cafang Tumpawl: 
A, B, C, D, E, F, G, H, I, J, K, L, M, N, O, P, Q, R, S, T, Ṭ, U, 
V, W, X, Y, Z. 
Cafang Fatepawl: 
a, b, c, d, e, f, g, h, i, j, k, l, m, n, o, p, q, r, s, t, ṭ, u, v, w, x, y, 
z. 

5. Chin Cafang O le Aw kan hman rawi tuk mi, fumfezet ih a 
hmannak ding diktak ih kan hman theinak dingah hivekin O le 
Aw hi diksonari sungah hman an si.  

O Cafang Hmandan 

Chin awthlûk O awsuah ih suak felfel mi ah lawng O hman 
a si. Ṭhimnakah: Ka to. Lo ka thlo. Ka lo leng. Lo theih lo in 
ka feh a ṭul.  Zisu a pan tu pohpoh in damnak famkim an co. 

Aw Cafang Hmandan 
Chin awthlûk O le Aw, a pahnih ih hmantheih veve vekih 

lang, asinan a cangih O, a cangih Aw tiih hmang rawi nawn 
lovin, fumfe sinin kan calai a umtheinak dingah a pahnih ih 
hmankawp theih mi pohpoh ah- awthlûk tawiah O , awthlûk sau 
pohpoh ah Aw hmanding ti mai loin, azate ih a hnawkmi 
(problematic words) ah khan Aw hman thluh lawlaw ding a si. 
Cuti kan hman tikah, kan calai zoh a mawi in fumfe zet le hnget 
zetin a um thei. Cutisiloin,  a cang ih O , a cang ih Aw ti’n kan 
kahrawi celcel asilen kan calai a hnawk sinsin thei.  O aw fiang 
verver ih a langnak ah cun O hmang in, O le Aw a pahnih vekih 
hmankawp theihmi- malte hnawk deuh pohpoh ah cun Aw 
hman tluh  lawlaw ding a si. Cutin, kan calai a fumfe sinsin thei. 
Ṭhimnakah: Ka awlawk na ti sawng. Ka taw a hma. Kan 
Chin Calai pawmdan a bangaw thei lo e. A pawituk lawm mam 
aw! 

 CABU HMANDAN 
  

Hi cabu sungah hin ṭawngfang ziang maw zat a um ih, cumi 
ah hi pawl hi cing ringring in kan siar dingah ka sawm aw: 
 
1. Hminlaktawi hmandan  

n. noun   pron. pronoun 
adj. adjective  adv. adverb 
aux.v auxiliary verb  conj. Conjunction 
pers person   prep. preposition   
pref. prefix   e.g. example   
interj interjection  v. intr. intransitive verb  
v.tr. transitive verb  suf. suffix   
pref. prefix     
interrog. pron   interrogative pronoun  
poss. pron  possessive pronoun 

 
2. Awthlûk hmandan 

Kan Chin calai ah hin kan awthlûk ih zirin ṭawngfang 
pakhat hin sullam tampi a neih thei ruangah hi a hnuai ih 
hminsinnak pawl hi ṭawngfangih na hmuh tikah a thlûk a sang 
maw/ a niam maw, a kual maw, a phei maw pakhat khat a um ti 
kha theih ding  asi. Awtlûk hminsinnakah pakhat lawng ka hmang 
asancu atamtuk kan hman asilen kan calai a hnawk sinsin thei. 
Curuangah, atlunih kawnte lole lukhum(^[ circumflex]) 
hminsinnak na hmuh tikah a tlûk a um ti cingin ralring deuhin 
vawn siar aw. Kan calai hi a mawisin le zoh a hahdam sinsin 
theinak dingah hi pawl hi cingkeng ringring in kan siar ka fawrh 
aw duh fawn. 

 
Cafang  awthlûk hminsinak   A bangpi mi cafang  
Â      =  AA    
â       =  aa   
Ê       =  EE   
ê      =  ee  
Î        =  II   
î        =  ii   
Û      =  UU   
û       =  uu  

A pawlkawm hmin ih in bawmtu Denmark Falam 
PawlKawm sungih sin Pu  Tluang Thang, Pu Lal Sawi Cuang,  Salai 
Mang Pi, Salai Ram Lian Thawng, Salai Victor Khuah Luai, Salai 
Ram Hma Ngaih, Nu Thuam Len Mawi le Mai Esther Sungte pawl 
tlunah ka lungawinak ka sim cawk lo. Cuihleiah, Chin Christian 
Community Philippines (CCCP) ih ka rualpipawl tlunah ka lungawi 
zet. Kilkip ihsi ṭawngkam le thlacamnak thawi ṭan in lakpinak 
Pathian in in theihsak ti ka hmuh in ka lungawithu ka rellang duh 
fawn. 

Cun, cabu umdan ding le a kawm ulukzet le duhthusam ih 
in suaipitu Rev. Frank Ngun Sui Thang le Rev. Amos Thang ih 
tlunah ka lungawi ngaingai. An mai bawmnak le ṭanpinak zarah 
duhthusam in cabu kawm ka rem thei nak a si. An pumpekawknak 
le ṭhahnemngaipinak ruangah ka lungawi tuk lawm mam! 

Ka nupi Mary Chin ih tlun khalah ka lungawi tuk ti ka sim 
duh. Amai thazângpeknak, bawmnak le kilkip ihsi ṭanpinak zarah 
bahlahnak um riai lo ih hi cabu ka timlam suah theinak a si. Ka 
duhdawtmi ka nupi a si hleiah ka rualpi ṭhabik khal a si. 

Anetnakah, kan ṭawng le calai a ngaina ih hi cabu a raklei tu 
nan zate hnenah lungawithu ka lo simih, kan tesin fa le hmailam cân 
a ra lai ding mi khalah hi cabu hi khihhmuhtu ṭha pakhat a si ve 
theinak dingah  le a siartu zate hrang bawmtu ṭha a si theinak ding 
hrang ruahsannak thawn ka duhsaknak sangbik ka lo hlan. 

 
Henry vl Hmangaih 

 

 

 

 

 

 

 

 

 

 

 

Hi Chin-English Dictionary hi 

in hringtu kanu Ṭha Cuai upatsunlawihnak 

le kan Chin calai ngainatu zate hrangah 

ka hlan. 

LUNGAWITHU 
 
Ahmaisabikah,  hi  Chin- English Dictionary cabu ngansuak 

thei dingih damnak le fimnak in petu Pathian hnenah lungawithu ka 
sim. 

Hi cabu a cansuah theinak ding hrangih kilkipih in bawmtu 
ka rualpa le zirpi Clifford Hurst  ih hnenah lungawi thu simcawk lo 
ka nei. Amai thazang peknak le bawmnak tel lo cun hi cabu hi 
cangsuak thei lo rori mi a si. A sân ih  ka print nak ziangtinkimah 
ṭuanvo in lakpi ruangah a parah ka lungawi ngaingai. 

 Ulukzetih zohfelhna ṭuanvo inlakpitu  Salai Lal Pan Thar 
(B.Th, M.Div. , Th.M ), Salai Austin Run Rem Lian (B.Th., B.D., 
M.Div.) le Salai Dam Suan Thang (B.A., B.Th, M.Div)  pawlih 
hnenah lungawithu simcawklo ka bâk. Annih in hi Chin- English 
Dictionary hi a thawk ihsin alai cemtiang uluk emem in inzohfelsak 
ih hleiah ṭawngkam mawisawn le ṭhasawn, cun ka hrelhmi le ka 
theih banlomi ṭawngfang tampi in bêtsak ruangah famkim sawn in 
hi ṭawngfangpawl a ra suah theinak a si.  An fim le thiamnak in 
hlawmsuah mipawl hi man an nei tuk lawm mam ti khal ka rellang 
duh fawn. 

Hi cabu hi  a timlam cu ṭhehfel zo hman nungla, sumpai lam 
ih in bawmtu um lo cun ziangtiti khalih namsuak thei lo dinhmun 

ka si. Hmansehla, hi dictionary timlam in a um tile ṭhehfel a si ti thu 
a thei ih an neihtuk ruangah khal silo an siannak sawn ruangih  sum 
le pai thawi in bawmtu kan pu le papawl lak ihsin-  Pu Khuang Luai 
Phunte, Pu Charles Lal Ram Muan, Pu Thawm Hlei Mang, Pu No 
Kap Thang, Pu Thomas Pa Ṭhuam, Pu No Tawk Kap, Pu Lal Sang, 
Pu Van Lawmsang, Pu Lal Ram Lian, Pu Sai Than Tluang Tuallawt, 
Pu Than Kip Zam, Pu Dam Suan Thang, Pu Joshua Kawllian 
Hlawnmual pawl hnenah ka lungawithu ka rel lang duh.Cuihleiah, 
mino tampi kan rinsanmi lak ihsin –Salai DL Senling, Salai Van 
Cung Lian, Salai San He Luai, Salai Lal Pan Thar, Salai Sen Hngilh 
Piang, Salai Thomas Ṭial Khal Thang, Salai Ngun Lian Luai, Salai 
Cung Bawi , Salai Biak Lian Ceu, Salai Van Lal Hnem le  fala kan 
rinsan mipawl lakih sin – Mai Van Lal Par, Mai Van Biak Mawi, le 
Nu Con Kip Tlem pawlih hnenah ka lungawithu ka tarlang. An 
tirhsiannak le pumpekawknak hin a siartu pawl tlunah 
ṭhathnemnak a suahpi rori ding ti khal ka ringhnget.  Duhdawtnak 
thawi an cemheu mi sumpai pawl lan in Pa Pathian in thlawsuah 
burh kir hramseh ti hi ka thlacam sak nak a si. 

Khatlamah, hi vek cabu vawn timlam ding cu  thil harsa le 
khungkhai a si tikah tikcu le cân tampi a la ding ti ka hmu ih ka 
huphurh zet. Amahlawngte, a tlunih tumtah hleicepawl cîng 
ringring in le kan mifim, mithiam sângsawnpawl nawrsuahnak 
hrangah le kan fanau Mirangca a zirpekpawl hrangah bawmtu ṭha 
pakhat dinhmun a din ding ruahsan cun ka phurzet .  Cuihleiah, hi 
Chin-English Dictionary in kan chin calai ramah le mipi hrangah  
ṭhathnemnak le thawhsuah malte tal a neih ve asiahcun buaipi a 
manhla tuk ko ti ah ka ruat. Curuangah, mirang thungaithlâkih a zir 
duhtu,  kan calai a ngaina ih humhim a duhtui hrangah cun bawmtu 
ṭangkai pakhat a si hram ka beisei . 

Kum 2009, kum tirih sin thungaithlâk suah in hi cabu hi ka 
luhhnawh. Cule, kan miphun hrangih sûl raksat hmaisatu le kan pa 
le pawlih kutsuak cabu phunphun khal ka rawn nasa. Anmah pawlih 
rak thawhsuahmi ruangah hi cabu khal hi a tlamtlin theinak a si. An 
parah ka lungawizet ti khal hi cabu ihsin ka rellang duh. Cutin, 
Pathian lamhruainak le duhsaktu rualpi pawlih thlacamsaknak 
zarah kumhnih fai a hawng herliam hnu cun ka ṭhehfel thei 
ngerngo.  

Hi cabu timlamnak zarah kan ṭawng le calai lenzia, mawizia 
le duhnunzia pawl thûksin in ka hmusuak ih ka lungawizet. 
Cuvekthothoin,  hi cabu naite ih bih, siar le zingzawitu cun a sungih 
ṭawngfangpawl fehtlang in kan Chin calai ah thûksin mitvannak an 
hmuh hleiah a sunlawizia an sarsuak tengteng ding ti  ka zum. 
Ziangtinkimah duhdawtnak le duhsaknak thawi in bawmtu rual le 
pi nan zate tlunah ka lungawithu ka nawlhsal duh. Anetnakah,  
sunlawihnak le ropitnak hmuahhmuah Pa Pathian hnenah ka pe ih, 
a siartu le hmangtu kan zate hrangah Pathian ih thlawsuah ah hi 
cabu hi cang hramseh ti ah thlacamnak thawn ka duhsaknak ka lo 
hlan.  

THUHMAIHRUAI 
 

Tik le cu herin ni le thla tam cu liamzo hmansehla a 
thitheilomi “ ziangte tal kan miphun hrangah ka tuah thei ve ding?” 
tiih saduh ka rak thah ṭheu mi cu lungsungah a  hawng tharsal ṭheu. 
Cutin, mirangca ka zir thawk lamih harsatnak ka rak tawn mipawl 
tla ka vawn mangsal. Kausinin, thuhla ka vawn zingzawi ih keimah 
vek mirangca zirnakih harsatnak tawngtu  kan mino tampi an rak 
umziar thu a takin ka hmusuak vivo. Cuisin, Chin-English 
Dictionary fumfe kan ṭawngin a um zo le zolo rualpi hrekkhat ka 
sutih an hnenih si ka theih kirsalmi cu a cabu ih suahmi fumfe 
ngaingai kan rak nei hrih lo ti hi a si. Mirang ihsi Chin hi cu ṭhazet 
tu naiah kan nei nan Chin ihsi Mirang cu cabu ih nammi fumfe kan 
nei hrih lo. Cuihleiah, atufang kan chin mipi dinhmun zohin leitlun 
hmun tinkimah kan ṭhêkdarhaw thluh thlangih kan calai le 
nunphung khal hi ṭhatei kan kilkhawi lolen a reihlanah miphun 
dangah kan cang vivo ding ti fiangten ka hmucia ih cumi khal cun hi 
Chin-English Dictionary neih ṭulrori tinak i neiter bet.  

Hi Chin-English Dictionary ih a tumtah hleicepawl tla cu: 
 Kan Chin calai le ṭawng kilhim, khaisan, ṭhansohter le 

karhzaiter. A hlo rere zo mi kan ṭawngfang hrêkkhat 
hawlsuah, phawrhsuah sal  le thuammawi sal. 
 Pathian ih in pekmi kan ṭawng mawizia, duhnunzia le 

sunlawiziapawl phawrhsuakih sunsakthiam le uarthiam 
sinsintu kan si theinak dingah. 
 Mirang ṭawng zirthawktupawl bawmtu le kan fanau 

fimthiamnak zalam azawhtupawl thûksin le sângsin an thlen 
theinak dingih khihhmuhtu ṭha si dingah. 
 Chin unau dang kan ṭawng le calai zirduhtupawl hrangah 

awlsamte ih an zirtheinak bawmtu a si hram ruahsan phah in 
le, 
 Pathian ram- kan ṭawng le calai hmang ih karhzaiter a si 

theinak dingah. 

Calai cu “Hnam Hnuk le Ram Hnuk” a si bangin, hi cabu 
khal hi kan Chinmi hrangah kan “Hnuk” pakhat a si ve hrimhrim. 
Kan  ṭhathnempi tengteng ding mi cabu a si. 

Kan Chin mipiih  ṭul zet mi hi cabu tuahsuaktu Henry vl 
Hmangaih hi Pathian in hmang sinsin hram seh.  

 
 
Dr. Timothy Sui Lian Mang 
President 
Biblical Baptist School of 
Theology 
Yangon 

 

 

A SUNGTHU UMPAWL 

 

1. Simhmuhnak   …………….. i  

2. Thuhmaihruai   …………….. iii 

3. Lungawithu   …………….. v 

4. Cabu Hmandan   ……………… vii 

5. Dictionary   ……………… 1-225 

6. List of Abbreviations  ……………… 226-237 

7. Cabu rawnmipawl  ……………… 238 

 

ii 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
      2ND NAMNAK THUHMAIHRUAI 

 
Pathian ih thlawsuah le malsawmnak zarah Chin-English 

Dictionary cu kan Chin mi ziangmawzat in an rak sawr ṭangkai ti a 
tak ih rak hmangsuak tupawl ânka hmang ih ka theih kirsal tikah ka 
lungawi in ka di a riam zet. Khatlamah, Copy malte lawng ram 
dangah kan kuatsuah thei tikah duh na cing ih a co ngah lo, a sut le 
hlam ziangmawzat an um tik ah cupawl hrangah tin a vawihnih  nak 
hrang namsuah sal ding hi loh theih lo, leiba tlukah ka ruat aw.  

Kan ṭawng hin cabu siar ding ṭhiṭha kan nei mal zet lai ih 
hivek dictionary le grammar lam hawi zawng tla hi tam sinsin nei 
thei sehla ti ah saduh ka that rero. Kan ṭawng le calai fehdan ah 
lungrualnak lamzin pakhat ngaingai kan neih thei hrih lo tikah 
tuiṭum a vawihnih namnak khalah hin thleng danglam lo in nam 
hmaisabik ih ta vek cekci in ka rawn ngamsuak sal hrih.  Keimai 
pumpak ruahsannak ah cun tuihnu kum reilote ah Chin calai a 
ngaina le a duhtupawl khal luankhat le zaikhat ten kan 
finkhawmawk sal thei ka beisei. Cui cân rawn thleng ding cu 
hngakhlap zetin ka thlir ve. 

Sumpai tampi cemsal a ṭul tikah ka thla a vai lawk zet. 
Asinan, thlaza cam in can kan hman hnu ah a vawikhat namnak ih 
sumpai thawi in rak bawmtu- kan miphun duhdawtu nu le pa, u le 
nau le rualpipawl bawmnak ihsi a suak kirsal mi tete le kan nupa 
kuthum sun thawn ṭangkawp in suahsal thei ding dinhmun ah kan 
tlengban ngerngo ih ka lungawi zet. 

Hi Dictionary fehtlang in siartu le hmangtupawl in thûksin 
le kausin in Mirang ca kan thiam hleiah, kan ṭawng le calai 
ngainatnak, theihnak sangsin nei thei dingah lam in hmuh ka beisei.  

Nan ṭhathnempi cio thei nak ding hrang ruahsan le 
duhsaknak  lo hlan phah in … 
 

  Henry vl Hmangaih 

SIMHMUHNAK 
 

Pathian in a thu ngankhumnak hrangah Hebru  ṭawng le 

Grik  ṭawng a hril ih,  cui ngankhum mi thutak Bible thehdarhnak 

ah cun mirang  ṭawng hi a hril tiah an ti  ṭheu. Pathian thu cabu  ṭha 

siar ding cun mirangca thiam a  ṭul. Culawng hman a si lo, mirang 

 ṭawng hi leiltun pumpi  ṭawng le ca ah a cang ih, ziang thu le ziang 
vek lam khal thûk le sang ih zir ding cun mirangca lawng ih ngan an 
si deuh bik. Pathian ih thlawhsuah pek mi  ṭawng a si hrimhrim. 
Kan Chin-mi kan vanneihnak pakhat cu Amerikan Missionary-pawl 
in anmai ca thlun in ca in tuahsak ih, anmai mirangca siar tik 
khalah kan awldeuh cuang ngaingai, Kawlpawl hnak tla cun kan 
thiam khal a rang cuang ngaingai. 

Mirangca le  ṭawng hi lohtheihlo ih zir  ṭul mi ah a cang 

thlang. Kawlram ih umtupawl hrangah cun Kawlca in Mirang  ṭawng 
le ca zirnak tampi lei theih le hmuh theih a si. Asinan, Kan Chin 
(Falam)  ṭawng cun English – Chin Dictionary hman tu baite 
lawngah kan nei ih, Chin – English Dictionary tla hi cu hmuh ding a 
um lo lawlaw. Mirang  ṭawng le ca zir ding cun English – Chin 
Dictionary le Chin – English Dictionary  tluk ih thupi an um lo. Atu 
ah Henry vl Hmangaih in Chin – English Dictionary a tuahsuak hi 
kan Chinmi hrangah thlawsuah ropi a si. Hivek thil ropi, thil harsa 
tisuah ding hi thil awl a si hrimhrim lo. Pumpekawk a  ṭul, cân pek a 

 ṭul, taimak a  ṭul, zuam a  ṭul ih thiam khal a  ṭul. Tlawngkai phah in 
hivek thil khunghar le ropi Henry in a tawlrelsuah thei le a tawlrel 
man hi cu lawmtlak, faktlak hrimhrim a si. 

Hi Cabu tawlreltu Henry vl Hmangaih hi kan Biblical 
School of Theology ah kum li sung B.Th a zir ih, ziangmawzat cu a 
mizia hi ka thei tiah ka ruataw. Amah hi thil a tuah mi kipah 
thungaithlaksuah ih thil ti mi a si. Hla a sak khalah, thu a sim 
khalah, tlawng cazir mi assignment vek a tuah khalah thungaithlak 
suah ih thil ti mi a si. Cuvek mi a si ruang khalah a si ding hivek 
thilkhunghar zet Chin – English Dictioanry a tuahsuak thei tiah ka 
ruat.  

